
Ҳозирги фан техника ривожланган даврда замонавий таълимни ташкил этишга 

қўйиладиган муҳим талаблардан бири ортиқча руҳий ва жисмоний куч сарф этмай, қисқа 

вақт ичида юксак натижаларга эришишдир. Қисқа вақт орасида муайян назарий 

билимларни ўкувчиларга етказиб бериш асосида маълум фаолият куникма ва малакаларини 

шакллантириш, фаолиятни назорат килиш, улар томонидан эгалланган назарий ва амалий 

билимлар даражасини бахолаш ўқитувчидан юксак педагогик махоратни, таълим 

жараёнига нисбатан янгича ёндашувни талаб этади.  

Бугунги кунда ривожланган мамлакатларда ўқувчиларнинг ўқув ва ижодий 

фаолликларини оширувчи, таълим-тарбия жараёнининг самарадорлигини кафолатловчи 

педагогик технологияларни кўллашга доир катта тажриба тўпланган бўлиб, бу тажриба 

асосини интерфаол методлар ташкил этмокда. Бу каби методлар ўз моҳиятига кўра таълим 

олувчиларда ўқув-билиш фаоллигини ошириш, уларни кичик гурух ва жамоада ишлаш, 

ўрганилаётган мавзу, муаммолар бўйича шахсий қарашларини дадил, эркин ифодалаш, ўз 

фикрларини ҳимоя қилиш, далиллар билан асослаш, тенгдошларини тинглай олиш, 

ғояларни янада бойитиш, билдирилган мавжуд мулохазалар орасидан энг мақбул ечимни 

танлаб олишга рағбатлантириш имкониятига эгалиги билан алоҳида аҳамият касб этади. 

Таълим ва тарбия жараёнида ўқитувчи (педагог)лар томонидан интерфаол методларнинг 

ўринли, максадли, самарали қўлланилиши таълим олувчи ўқувчида мулоқотга 

киришувчанлик, жамоавий фаолият юритиш, мантиқий фикрлаш, мавжуд ғояларни 

синтезлаш, таҳлил қилиш, турли қарашлар орасидаги мантиқий боғлиқликни топа олиш 

қобилиятларини тарбиялаш учун кенг имконият яратади. Шунингдек, умумий ўрта таълим 

мактабларида ўқитиладиган бир қатор ўкув фанлари бўйича муайян мавзуларни ўрганишда 

интерфаол методлардан фойдаланишга доир мисоллар келтиришган.  

Хар бир метод ҳамма мавзуни тушунтириб бериш учун ҳам мос келмайди масалан, 

мавзулар ҳакида кўпроқ илм олишда ёшига етган ўқувчиларга ўйин усулларини қўллаш 

яхши натижа беради деб ўйламайман. Дарс жараёнида кўргазмали воситалар билан бирга, 

матн шаклда берилган  янги мавзуни олдиндан тайёрланган, хариталанган шаклини видео 

проектирда ёки АКТ дан фойдалиниш имкони етарли бўлмаса қоғоз вариантини тайёрлаб  

ўқувчиларга тарқатиш орқали фойдаланиш мақсадга мувофиқ бўлади. Мен ўз илмий 

ишимда янги мавзуни тушунтиришда хариталаш методини таклиф қилмоқчиман. 

Биз қўйида 8-синф биология фанидан бир мавзуни интерфаол ва ўзим таклиф 

қиладиган янги мавзуни тушунтиришдаги хариталашга мослаб кўрсатиб бермоқчиман. 

Дарснинг технологик харитаси 

Мавзу:Таянч-харакатланиш системаси 

Дарснинг вақти:45 

Дарснинг тури:Маруза 

Дарснинг режаси: 

1.Таянч харакатланиш системасини нималар ташкил етади. 

2.Одам танасини скелетини ташкил киладиган суяк шакллари. 

3.Одам скелети кандай гуруҳларга бўлиб ўрганилади. 

Дарснинг максади: 

1.Таълимий 

2.Тарбиявий 

3.Ривожлантирувчи 

Таълимий максади- Мавзуга оид билимларни узлаштириш 

Тарбиявий максади-Саломатликни мустахкамлаш инсон организмини 

чиниктириш, жисмоний ва экологик тарбияни ривожлантириш. 

Ривожлантирувчи максади- Соғликка бўлган эьтиборини ривожлантириш. 

1.Ташкилий кисм: 5 минут-йўқлама, тозалик 

2.Мотиватсия (ўтган дарсни такрорлаш) :10 минут  

Метод: Т схема Секретсия безлари(Бу методда гармонларни аҳамияти ва 

камчиликларини (касалликларини) инсон ҳаётидаги вазифасини ёритади) 

Афзаллиги Камчилик 

Самататироп-ўсишни, ривожланиш Етишмаса-паканалик, ортиб кетса-

акромегалия 

Тироксин-нерв системаси 

функсиясини нармал бўлишини 

Гипатиреоз-ақлий заифлик, эндемик 

буқоқ, тиреоксикоз-кўп ишлаб чиқариш 

Мелатонин-пигмент алмашинуви Йетишмаса-тери, соч, киприк оқ бўлади 

Вазопрессин-сув алмашинивуни 

бошқаради 

Қандсиз диабет касаллиги келиб чиқади 

Паратиреоидин-калсий-фосфор 

алмашинувини таминлайди 

Қовоқ, лаб пирпираб учади, қўллар 

қалтирайди 

Ўтган дарсни такрорлашда ўқувчилар Т схемаси методи ёрдамида 20 та ўқувчидан 

70 % ўтган дарсни ўзлаштирди. 

3.Асосий кисм (Янги мавзу баёни) :15 минутда мавзуни харита шаклда 

тушунтириш. 

Таянч-ҳаракатланиш системаси. 

1.Суяк 

2.Мускул 

3.Нерв 

Шу тарзда тайёрланган қўлланма  ўқувчиларга тарқатма материал қилиб 

тарқатилганда, слайд ёки презентатсия ҳолатида, дафтарларига кўчириб олишда рангли 

ручкалардан фойдаланиш каби усуллар эслаб қолишни янада такомиллаштиради. Қуйида 

яна одам организмидаги суякларнинг жойлашиши ва уларнинг сони тасвирланган жадвал 

бўлиб, бу жадвални замонавий мессенжерлар орқали ўқувчиларга етказиб бериш уларга 

қўшимча маьлумот булиши мумкин. 

Дарс мавзулари инсон организми ҳақида бўлганлиги сабабли, мавзу харита шаклида 

тушунтирилгандан сўнг, хар бир ўқувчи ўзларида мавжуд бўлган материалдан пластилин, 

рангли қоғоз, листдан фойдаланиб суякларни ясаш топширилади, бу маьлум даражада 

амалий дарс ҳам бўлади. Бу эса ўқувчини эсда сақлаб қолиш қобилиятини 

мукаммаллаштиради.  

4.Мустаҳамлаш: “САВОЛ-ЖАВОБ” МЕТОДИ . Янги мавзудан ҳар бир ўқувчига 

савол берилиб, мавзуни қай даражада ўзлаштирганлигини аниқланади. Савол-жавоб 

асносида янги мавзуни қай даражада ўзлаштирганлигини, қайси қисмини Мотиватсия 

(ўтган дарсни такрорлаш) кераклигини ўқитувчи ўзи учун билиб олади. Ўқувчилардан 

олган жавобига қараб кўпроқ информатсия бера оладиган методдан фойдаланади.  

5.Яуний қисм: 5-минут баҳолайди. Уйга вазифа ҳар бир ўқувчини қўлига олдиндан 

чиқариб олинган мавзулаштирилган тестлардан ўқитувчи белгилаб беради. Айнан мавзуга 

оидини, ўқувчилар мустақил ечиб келадилар.  

